
	1. Ընթացիկ իրավիճակը և իրավական ակտի ընդունման անհրաժեշտությունը


	Ներկա իրավիճակում հայրենադարձ գործարարներն ադապտացիայի խնդիր ունեն, ինչն իրենից ենթադրում է տնտեսական միջավայրի ուսումնասիրություն, փաստաթղթաշրանառության քաշքշուք և այլ խնդիրներ, որոնք առաջանում են բիզնեսի կամ հենց անձի՝ բնակության վայրը տեղափոխելու հետ կապված։ Սփյուռքի ներուժ հանդիսացող սեկտորը՝ բիզնեսմենները, նույնիսկ երբ շատ հաճախ այցելում են Հայաստան, այցելում տեսարժան վայրեր, հարենիքի կարոտն առնում, սակայն չեն ծանոթանում տնտեսական և բիզնես միջավայրին այնպես, որ իմանան, թե ինչ է իրենց սպասվում եթե մի օր որոշեն իրենց տնտեսական գործունեությունը ծավալել Հայաստանում։ Այդ անորոշությունն էլ իր հերթին արգելք է հանդիսանում Հայաստան տեղափոխվելու համար։ «Ներուժ» ծրագրի խնդիրն է բոլոր սփյուռքահայ ձեռներեցներին Հայաստանը որպես բիզնես միջավայր ներկայացնելը։ Սփյուռքահայ ձեռներեցները Հայաստանը պետք է դիտարկեն ոչ միայն արյան կանչով պարուրված հող այլև իրատեսական ձեռնարկատիրական միջավայր, որտեղ կարելի է ոչ միայն այցելել տարեկան մեկ անգամ այլև իրականացնել ձեռնարկատիրական գործունեություն և ի վերջո ապրել և արարել հայրենիքում։ 
Իրավական ակտի անհրաժեշտությունը բխում է Հայաստանի Հանրապետության  կառավարության 2018 թվականի հունիսի 1-ի N581-Ա որոշման հավելվածի «Հայաստան- սփյուռք կապեր» 7-րդ բաժնի  դրույթներից:
Ծրագրի նպատակն է նպաստել Հայաստանի Հանրապետությունում տնտեսական զարգացմանը հայկական տնտեսական ներուժի ներգրավման միջոցով, աջակցել Հայաստանի Հանրապետությունում ներդրումների իրականացմանը: 
Խորհրդային միության փլուզումից հետո Հայաստանի Հանրապետությունը հայտնվեց տնտեսապես դժվար պայմաններում: Մի շարք գործարաններ ընդհանրապես դադարեցրին իրենց գործունեությունը, բազմաթիվ մարդիկ դարձան գործազուրկ: Արդյունքում 100 հազարավոր մարդիկ երկրից արտագաղթեցին: Ժամանակի ընթացքում չնայած ստեղծվեցին հազարավոր աշխատատեղեր, բայց արտագաղթը չկանգնեց, քանի որ դեռևս կան բազմաթիվ գործազուրկ մարդիկ կամ սոցիալապես վատ ապրող կայուն շերտ: Դրան զուգահեռ սփյուռքում ունենք հազարավոր խոշոր և միջին գործարարներ, որոնց մի հատվածը ցանկություն ունի գործունեություն ծավալել նաև Հայաստանում:

Հայաստանի Հանրապետությունում սոցիալական և տնտեսական ոլորտում մեծ դերակատարություն կարող են ունենալ մանսավորապես փոքր և միջին ձեռնարկությունները, որոնք այսօր կազմում են երկրի ՀՆԱ-ի ցածր տոկոս։ Ակնհայտորեն կարիք կա երկրում զարգացնելու փոքր և միջին բիզնեսը ինչպես նաև հայրենադարձության խնդիրը:
Իրավական ակտի նպատակն է աջակցել Հայաստանի Հանրապետությունում ներդումների իրականացմանը, որը կբերի նոր աշխատատեղերի ստեղծման: Այդ աշխատանքներում կարևոր է սփյուռքի երիտասարդության ներուժի ներգրավումը: Ծրագրի նպատակն է սփյուռքի հայազգի ձեռներեցների համար հնարավորություն ստեղծել  Հայաստանում խթանալու սթարթափ էկո համակարգի կայացումը, ինչպես նաև  Հայաստանի տնտեսության տարբեր ճյուղերում ներդնել նորարարական տեխնոլոգիաներ, նպաստել փոքր և միջին բիզնեսի զարգացմանը: Միևնույն ժամանակ ծրագրի իրականացումը կնպաստի հայրենադարձության խթանմանը:

	2. Առաջարկվող կարգավորման բնույթը


	Տարեկան մինչև 100 սփյուռքահայ գործարարներին ներկայացնել Հայաստանի Հանրապետությունում ներդրումային միջավայրը, սթարթափ հիմնելու հնարավորությունները, ինչպես նաև ստեղծել հնարավորություն սկսել սթարթափ Հայաստանի Հանրապետոթյունում ինչպես նաև տարբեր աղբյուրներից հավաքագրված գումարի միջոցով ստանալ աջակցություն: Ծրագրի շրջանակներում ձեռներեցների հետ 5 օրվա ընթացքում բիզնես մենթորների և մարզիչների կողմից անցկացվելու են բազմաֆորմատ դասընթացներ, սեմինարներ և պրեզենտացիաներ։ Դա կիրականացնեն ոլորտի լավագույն մասնագետները։ Բուն միջոցառման վերջին օրը ձեռներեցները կներկայացնեն իրենց սթարթափ գաղափարները ժյուրիին և կարժանան մրցանակների։
Մինչև 10 լավագույն բիզնես ծրագրերը կֆինանսավորվեն մինչև 15 մլն դրամով և Հայաստանում կսկսեն իրենց գործունեությունը։
Միջոցառման ավարտից հետո 4 ամսվա ընթացքում FAST հիմնադրամը կշարունակի բիզնես ակսելերացիոն ծրագիրը և կտրամադրի ինչպես խորհրդատվություն այնպես էլ աշխատանքային տարածք։ Այնուհետև 8 ամիս շարունակ «Իմփաքթ Հաբ» ընկերությունը կշարունակի արդեն ոլորտային մասնագիտացումը ինչպես նաև կտրամադրի անվճար իրավաբանական և հարկային խորհրդատվություն։ 4-8 ձևաչափով ստարտափերի հետ համագործակցելու իմաստը կայանում է նաև նրանում, որ առաջիկա մեկ տարվա ընթացքում նրանք լինեն վերահսկելի և զգան տեղական աջակցությունը իրենց բիզնեսներին։ Նախնական մասնակիցների շրջանակը ընտրվել է հենց ստարտափ մակարդակը, քանի որ այդ մակարդակում շատ ավելի հեշտ է ձեռնարկությունների ռելոկացիան (տեղափոխումը)։ Հետագա տարիներին անցկացվելիք «Ներուժ» ծրագրում չի բացառվում նաև ներգրավել գործող և ավելի կայացած մակարդակում գտնվող բիզնեսները։
Այս ծրագրի արդյունքում հարյուրավոր ձեռնարկատերեր հստակ կիմանան և կպատկերացնեն, թե ինչպես են տեղափոխվելու Հայաստանի Հանրապետություն, ինչ փաստաթղթաշրջանառության միջով են անցնելու և ինչ տնտեսական միջավայր է իրենց սպասվում։ Կկոտրվի անորոշության սառույցը, ինչի արդյունքում կմեծանա Հայաստան տեղափոխվելու հավանականությունը։ 
Ֆինանսավորումն իրականացվելու է ՀՀ պետական բյուջեից և ՀՀ օրենքով չարգելված այլ աղբյուրներից, մասնավորապես մի շարք դոնոր կազմակերպությունների աջակցությամբ:

	3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը


	Նախագիծը մշակվել է սփյուռքի նախարարության աշխատակազմի կողմից:

	4. Ակնկալվող արդյունքը


	Նախագծի ընդունման արդյունքում Ֆինանսական աջակցություն կցուցաբերվի մինչև 10  նորարարական նախագծի` Հայաստանում և Արցախում հիմնվելուց հետո: Այդ ընկերությունները լինելու են ինովացիոն, գյուղատնտեսական և տուրիստական ոլորտի, որոնց լուրջ հաջողություններ գրանցելու դեպքում կտրանսֆորմացվեն խոշոր ընկերությունների և կգրանցեն հաջողության պատմություններ։ 
Սույն որոշման ընդունման նպատակն է՝ ապահովել ՀՀ սփյուռքի նախարարության կողմից իրականացվելիք «Ներուժ» սփյուռքի երիտասարդների սթարթափ ծրագրի համար անհրաժեշտ ծախսերի ֆինանսավորումը: 
«Ներուժ» ծրագրի իրականացման արդյունքում հատկանշական է նաև այն քաղաքական հաղորդագրությունը, որը պետք է հասցվի սփյուռքի ձեռներեց սեկտորին։ Այն միտված է հուշելու նրանց, որ Հայաստանն այլևս առողջ ստարտափ էկոհամակարգ ունի, որի կայացման գործում սփյուռքի ներգրավվածությունը ավելի քան իրատեսական է։
Առաջարկվում է նախարարությանը տրամադրվող 81,294.0 հազար դրամից 45,000.0 հազար դրամը նվիրատվության պայմանագրով տրամադրել հաղթողներին՝ «Հայկական Կարիտաս» բարեսիրական հասարակական կազմակերպության ակսելերացիոն ծրագրով, 26,712.0 հազար դրամով ձեռք բերել ավիատոմսեր՝ ծրագրի 72 մասնակիցների համար, 225.0 հազար դրամով ձեռք բերել վառելիք, իսկ 9,357.0 հազար  դրամն ուղղել Էլեկտրոնային աճուրդով հաղթող ճանաչվող կազմակերպությանը՝ ծրագրի կազմակերպչական ծախսերն իրականացնելու համար: 



ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍՓՅՈՒՌՔԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ 28-Ի N 1717-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

Նախագծի ընդունմամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:
ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍՓՅՈՒՌՔԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ 28-Ի N 1717-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՎԵՐԱԲԵՐՅԱԼ
Նախագծի ընդունմամբ Հայաստանի Հանրապետության պետական բյուջեում ծախսերի կամ եկամուտների ավելացում կամ նվազում չի նախատեսվում: 

